
 

 

 

 

 

 

                 

ᓄᓇᕗᑦ ᒪᓕᒐᓕᐅᖅᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᓴᖅᑭᖅᑕᐅᔪᖅ 
 

ᑲᑎᒪᔨᕋᓛᑦ ᓴᖅᑮᕗᑦ ᑕᓚᕖᓴᒃᑰᕐᓗᑎᒃ ᓈᓚᓐᓂᐅᖃᑦᑕᓛᖅᑐᑦ ᖃᖓᒃᑰᖃᑦᑕᓛᕐᓂᕆᔭᖏᓐᓂᑦ 
 

ᐃᖃᓗᐃᑦ, ᓄᓇᕗᑦ (ᐄᐳᕈ 20, 2017) − ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖁᑎᖏᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᓐᓄᑦ, ᐃᒻᒥᒃᑰᖅᑐᓄᑦ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᓄᑦ, ᐊᓯᖏᓐᓄᓪᓗ ᑎᒥᐅᔪᓄᑦ 

ᐅᓪᓗᒥ ᓴᖅᑮᖃᐅᒻᒪᑕ ᓇᓗᓇᐃᖅᑐᖅᓯᒪᔪᓂᒃ ᖃᖓᒃᑰᖃᑦᑕᕐᓂᐅᓛᖅᑐᓂᒃ ᑕᓚᕖᓴᒃᑰᕐᓗᑎᒃ 

ᓈᓚᓐᓂᖃᓕᖅᑲᑕ ᐱᓪᓗᒋᑦ ᒫᓐᓇᓕᓴᐅᓛᖑᔪᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐊᒻᒪᓗ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔫᑉ ᓄᓇᕗᒥ ᐅᓂᒃᑳᓕᐊᒥᓂᖏᑦ 

ᒪᓕᒐᓕᐅᖅᕕᒻᒧᑦ 
 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᑲᑎᒪᔨᕋᓛᑦ ᓵᖓᓂ ᓴᖅᑭᔮᓛᖅᑐᖅ ᐱᒋᐊᕐᓗᓂ 1:30 ᐅᓐᓄᓴᒃᑯᑦ 

ᓇᒡᒐᔾᔭᐅᒥ ᒪᐃ 8, 2017. ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᑦ ᐱᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᑎᕋᕐᓂᖏᓐᓂᑦ ᓄᓇᕗᒥ ᖃᕋᓴᐅᔭᒃᑯᑦ ᐃᑭᐊᖅᓯᕕᒻᒥᑦ ᐲᖅᑕᐅᔪᓐᓇᖅᑐᑦ 

ᐅᕙᓐᖓᑦ: http://www.assembly.nu.ca/tabled-documents or http://www.oag-

bvg.gc.ca/internet/English/nun_201703_e_41998.html. 
 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓴᖅᑭᕐᓂᖓ ᑲᑎᒪᔨᕋᓛᑦ ᓵᖓᓂ ᐱᒋᐊᓛᖅᑐᑦ 

1:30−ᒥ ᐱᖓᑦᓯᕐᒥ, ᒪᐃ 10, 2017. ᑖᓐᓇ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᐅᓂᒃᑳᓕᐊᒥᓂᖏᑦ ᑕᒻᒪᖅᓯᒪᔪᖅᓯᐅᓚᐅᖅᑐᑎᒃ  ᑲᓐᖑᓇᖅᑐᓕᕆᔾᔪᑎᖏᓐᓂᑦ ᕿᑭᖅᑕᓂ ᐋᓐᓂᐊᕕᒻᒥ, 

ᐲᔭᖅᑕᐅᔪᓐᓇᖅᑐᑦ ᐅᕙᓐᖓᑦ: http://www.assembly.nu.ca/tabled-documents. 
 

"ᑕᒪᒃᑮᒃ ᐅᓂᒃᑲᓕᐊᒥᓃᒃ ᐃᓗᓕᖃᕐᒪᑎᒃ ᐱᒻᒪᕆᐅᔪᓂᒃ ᑕᑯᔭᐅᓯᒪᔪᓂᒃ ᐊᑐᓕᖁᔭᓕᐊᒥᓂᕐᓂᓪᓗ ᐱᓪᓗᒋᑦ 

ᓄᓇᕘᑉ ᐋᓐᓂᐊᖃᕐᓇᖏᑦᑐᓕᕆᔾᔪᑎᖏᑦ," ᐅᖃᓚᐅᖅᑐᖅ ᑲᑎᒪᔨᕋᓛᑦ ᐃᒃᓯᕙᐅᑕᖓ ᐹᑦ ᐊᕐᓇᒃᑲᖅ, 

ᒪᓕᒐᓕᐅᖅᑎᐅᔪᖅ ᐃᖃᓗᐃᑦ−ᓂᐊᖁᓐᖒᒧᑦ. "ᑲᑎᔨᕋᓛᖁᑎᑦᑕ ᑕᓚᕖᓴᒃᑯᑦ ᓈᓚᓐᓂᖏᑦ 

ᐱᕕᖃᖅᑎᑦᑎᓛᖅᑐᑦ ᓄᓇᕗᑦ ᒐᕙᒪᖓᑕ ᐱᓕᕆᔨᖏᓐᓂᑦ ᐅᖃᐅᓯᖃᖅᕕᒃᓴᖃᕐᓗᑎᒃ ᐃᓱᒫᓗᓇᖅᑐᓂᒃ 

ᓴᖅᑭᖅᑕᐅᓯᒪᔪᓂᒃ ᐅᓂᒃᑳᓕᐊᒥᓂᕐᓂ ᐊᒻᒪᓗ ᓇᓗᓇᐃᖅᑐᐃᔪᓐᓇᕐᓗᑎᒃ ᖃᓄᑎᒋ ᐱᕙᓪᓕᐊᓯᒪᒻᒪᖔᑕ 

ᑭᐅᒐᓱᐊᖅᑐᑎᒃ ᐊᑐᓕᖁᔭᓕᐊᒥᓂᖏᓐᓂᑦ." 
 

ᑲᑎᒪᔨᕋᓛᑦ ᓈᓚᓐᓂᖏᑦ ᒪᓕᒐᓕᐅᖅᕕᐅᑉ ᑲᑎᒪᕐᔪᐊᕐᕕᖓᓃᓛᖅᑐᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 

ᑐᓵᔭᖅᑐᕈᒪᔪᓄᑦ ᒪᑐᐃᖓᓗᓂ. ᑖᒃᑯᐊ ᓈᓚᓐᓃᑦ ᑕᑯᒃᓴᐅᒐᔭᖅᑐᑦ ᓄᓇᓖᑦ ᑕᓚᕖᓴᖏᒍᑦ ᑲᓱᖅᓯᒪᔪᒃᑯᑦ 

ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᓚᕖᓴᓕᒃᑯᑦ ᕕᐅᓪᑯᑦ (ᓈᓴᐅᑎᖓ 513) ᐊᒻᒪᓗ ᓵ (ᓈᓴᐅᑎᖓ 289 − 

ᐱᑐᖃᐅᓂᖅᓴᓂ / ᓈᓴᐅᑎᖓ 489 − ᓄᑖᓂ) ᑕᓚᕖᓴᖏᑎᒍᑦ. 

ᑐᑭᓯᒋᐊᕈᒪᒍᔅᓯ: 

ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᓄᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᖏᓐᓄᑦ, ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒥ 

ᐱᓕᕆᔨᐅᔪᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ 

ᐅᖄᓚᐅᑎᖓ: (867) 975-5000 / ᖃᕋᓴᐅᔭᒃᑯᑦ: PAngnakak@assembly.nu.ca 

